
Annotatsiya: Mazkur maqolada tana tillari mohiyati, uning barcha sohalar qatori 

ta’lim sohasida ham alohida o’ringa ega eganligi va bundan tashqari o’quv 

jarayonida uning qo’llanilish vazifasi hamda maqsadi va boshqa funksiyalari 

o’rganildi. 

Kalit so’zlar: Tana tili, muloqot shakli,paralingvistik vositalar, noverbal shakllar, 

xatt – harakat, distsiplina, tushunishni osonlashtirish, diqqatni jamlash, emotsiya 

ifodalari, kodlash, dekodlash. 

Bugungi kunda ta’lim tizimi jamiyatning rivojlantirish va kelajak avlodni 

tarbiyalashda muhim rol o’ynaydi. Prezidentimiz SH.M.Mirziyoyev “ M 

amlakatimizda sog’lom va barkamol avlodni voyaga yetkazishda hal qiluvchi 

https://sultonov.wordpress.com/tag/berufe/
https://lex.uz/docs/-2126032

o’rin tutadigan ta’lim – tarbiya sohasidagi ishlar ko’lami tobora ortib bormoqda. 

Albatta, biz mustaqil fikrlaydigan, zamonaviy bilim va kasb – hunarlarni 

egallagan, mustahkam hayotiy pozitsiyaga ega bo’lgan yoshlarni tarbiyalash 

bo’yicha katta ishlarni amlga oshirmoqdamiz. Ammo xolisona tan olib aytadigan 

bo’lsak, bugungi kunda butun dunyoda aholining, birinchi navbatda yoshlarning 

ongi va qalbini egallash kuchayayotganini hisobga oladigan ishlarimizni bir zum 

ham susaytirmasdan, aksincha, ularni yangi bosqichga ko’tarishimiz zarur ”86 

deya ta’kidlagan edi. Olib borilgan tadqiqotlar shuni ko’rsatadiki, muloqotning 

juda katta qismini noverbal aloqa tashkil etadi. Til - muloqot vositasi. Ammo 

uning ishtirikisiz ham muloqotga kirishish mumkinligini ko’rishimiz mumkin. 

Muomala qilish uchun xizmat qilish tilining eng muhim funksiyasi bo’lib, 

insonlar til orqali bir birlarini tushunadilar, aloqa qiladilar, axborot almashadilar 

hamda jamiyatda kishilar bir birlariga til orqali ta’sir etadilar. Noverbal muloqot 

va xulq – atvor to’g’risidagi ilmiy izlanishlar 1872-yilda Charlz Darvinning 

“Insonlar va hayvonlarda emotsiyalar ifodasi” nomli asarining nashri bilan 

boshlanadi. O’shandan buyon so’zlarsiz muloqot va xatti – harakatlarning turlari, 

ta’siri va ularning ifoda etilishi bo’yicha ko’plab tadqiqotlar olib borildi. O’zbek 

tilshunosligida paralingvistik vositalar yuzasidan bir qator tadqiqotlar amalga 

oshirilgan. Xususan, A.Nurmanov, M.Saidxonov, S.Mo’minov, Sh.Iskandarova, 

A. Aripova, Z.Akbarova, Q.Rasulov, A.Haydarov, G.Toirrova, B.Axmedov 

tadqiqotlarini ko’rsatish mumkin. O’zbek tilshunosligida paralingvistik vositalar 

tadqiqi A.Nurmonovning “ O’zbek tilining paralingvistik vositalari “ risolasida 

ko’zga tashlanadi. Shuningdek, paralingvistik vositalarning monografik planda 

o’rganilishi M.Saidxonovning “ Noverbal vositalar va o’zbek tilida ularning 

ifodalanishi “ nomli nomzodlik ishida aks etgan. Amerikalik olim Megrabyan 

formulasiga ko’ra, birinchi marta ko’rishib turgan suhbatdoshlardagi 

taassurotlarning ijobiy bo’lishiga gapirgan gaplari 7 %, paralingvistik omillar 38 

% va noverbal harakatlar 58 % gacha ta’sir etgan.  

                                                        
86 Mirziyoyev SH.M. Buyuk kelajagimizni mard va oliyjanob xalqimiz bilan 

birga quramiz. 

Harakat muloqoti kodlash va dekodlashning ongli va ongsiz jarayonlarini  o'z 

ichiga oladi. Kodlash bu - ishorani qabul qiluvchining qanchalik tushungani,  

ishongani va his qilganligiga qarab, so'zlovchining qobiliyatini va sifatiga  

aniqlash, ya'ni, bu yuz ifodalari, imo-ishoralar va pozitsiyalar kabi ma'lumotlarni  

yaratish harakati. Dekodlash tinglovchi qanchalik xatti-harakatlarni  

tushunganligini ifoda etadi. Ma'lumotni dekodlash ma'lum bir qabul qilingan  

sezgilar haqidagi bilimlardan foydalanadi. Barcha sohalar kabi ta’lim sohasida 

ham tana tilinng alohida o’rni va funksiyalarga ega eganligini ko’rish mumkin. 

Nemis pedogogi Elisabeth Halm “Theorie Körpersprache “ nomli ilmiy 

nazariyasida tana tlining kommunikatsiyadagi ahamiyati va o’qitish jarayonidagi 

o’rni haqida ma’lumot beradi. Mualifning ta’kidlashicha, tana tili dars jarayonida 

muhim ahamiyatga ega bo’lib, o’qituvchi o’z tana harakatlari orqali 

o’qituvchilarga turli xil ma’lumotlarni yetkazadi. Tana tilining dars jarayonidagi 

funksiyalari quyidagilardir: 

 O’qituvchi o’z tana tili orqali o’quvchilarni darsga jalb qiladi va ularning 

e’tiborini ushlab turadi. 

 Distsiplinani saqlash uchun tana harakatlaridan foydalaniladi. Masalan, 

ko’z bilan aloqa qilish, qoshni ko’tarish, boshni qimirlatish, qo’l harakatlari orqali 

o’quvchilarga darsning ahamiyatini bildirish mumkin. 

 Tushuntirish jarayonida tana harakatlari, imo-ishoralar va yuz ifodalari so‘z 

bilan berilgan axborotni to‘ldiradi, tushunishni osonlashtiradi. 

 O‘quvchilarning his-tuyg‘ulariga ta’sir o‘tkazadi – do‘stona va ochiq tana 

tili o‘quvchilarni darsga ijobiy munosabatda bo‘lishga undaydi. 

  Darsning formal yoki noformal muhitda o‘tishiga ta’sir qiladi – tana tili 

orqali o‘qituvchi yaqin yoki rasmiy muhit yaratishi mumkin.  



 
 

 

                   “YOSH ILMIY TADQIQOTCHI”  ILMIY-AMALIY  KONFERENSIYASI       2025-YIL   12-13-MART 

453 

 Tushuntirishni osonlashtirish so‘z bilan tushuntirish qiyin bo‘lgan 

narsalarni tana tili yordamida tushuntirish mumkin. Masalan, murakkab 

tushunchalarni qo‘l harakatlari yoki yuz ifodalari bilan qo‘shimcha ravishda 

anglatish. 

 O‘quvchilar bilan aloqa o‘rnatish ko‘z bilan aloqa o‘quvchilarga e’tibor 

qaratilganini bildiradi, ochiq tana holati esa o‘quvchilarning fikrlarini erkin 

bildirishga undaydi. 

 O‘quvchilarning his-tuyg‘ulariga ta’sir qilish o’qituvchining tana 

harakatlari va imo-ishoralari dars muhitining iliq yoki sovuq bo‘lishiga ta’sir 

qiladi. Do‘stona va ochiq tana harakati ijobiy muhit yaratadi. 

 O‘qituvchi nufuzini shakllantirish qat’iyatli va ishonchli tana tili 

o‘qituvchining obro‘sini oshiradi va o‘quvchilar uni hurmat qilishiga yordam 

beradi.  

Chet tili o’qituvchilari xususan, nemis tili mutaxassislari dars berish jarayonida 

aynan nemislarda mavjud bo’lgan turli xildagi tana tillaridan foydalanishi 

to’g’ridir. Chunki har bir mamlakatning o’ziga xos bo’lgan va boshqalariga 

o’xshamagan harakat tillari bo’ladi. Qaysidir davlatda ijobiy ma’noda 

qo’llaniladigan noverbal shakllar boshqasida salbiy ma’no ifodalishi mumkin. Va 

bu jihatlarni o’quvchilar farqlay olishi dars berayotgan xodimga uzviy ravishda 

bog’liqdir. Nemis tili o’qituvchilari uchun odatiy bo’lgan noverbal shakllar 

quyidagilardir: 

               

               1-rasm.                                                              2-rasm. 

Rasmda  o’quvchilarning                              O’quvchilarning tinglashini nazarda  

diqqat qaratishi nazarda tutilgan.                     tutgan ishora aks etgan. 

3-rasm.                                                                4-rasm.                                                                            

Rasmda o’quvchilarni diqqatini                     Rasmda o’quvchi doskaga chiqishiga 

jamlashi aks ettirilgan.                                   ishora   qilingan.  

 

Xulosa qilib aytganda, tana tili o’qitish jarayonining ajralmas qismi hisoblanadi. 

U o‘quvchilarning darsga bo‘lgan qiziqishini oshirish, tushunishni osonlashtirish 

va samarali muloqot o‘rnatish uchun muhim vositadir. O‘qituvchi o‘zining tana 

harakatlari, yuz ifodalari, qo‘l imo-ishoralari va ovoz ohangidan ongli ravishda 

foydalanishi kerak. Tana tilidan to‘g‘ri foydalanish o‘qitish jarayonini jonlantiradi 

va o‘quvchilarning faolligini oshiradi. O‘qituvchilar bu vositadan xabardor bo‘lib, 

uni ongli ravishda qo‘llashsa, dars samaradorligi sezilarli darajada oshadi. Shu 

sababli, o‘qituvchilar nafaqat verbal muloqotni, balki neverbal signallarni ham 

o‘rganish va rivojlantirishga e’tibor qaratishlari lozim. 

